
Заданне 1. Прывядзіце прыклады, якія даказваюць, што літара з (зэ) можа абазначаць розныя гукі.
Заданне 2. Аднавіце словаўтваральныя ланцужкі, вызначце спосаб утварэння выдзеленых слоў. Зрабіце марфемны аналіз усіх слоў.
1. Вада → _____________ → ________________ → вадзяністасць (спосаб утварэння: __________________).
2. мароз →___________ → маразілка (спосаб утварэння: __________________).
Заданне 3. Ці можа мяккі знак (ь) у пазіцыі перад галосным абазначаць мяккасць папярэдняга зычнага гука, гэта значыць выступаць у ролі змякчальнага, а не 
Заданне 4. Прыведзены балгарскія словы і іх пераклады на беларускую мову ў змененай паслядоўнасці: ба̀вно, блато, браня, войнѝк, готва̀чка, дома̀т, за̀повед, ѝзглед, ѝзпит, книжо̀вник – экзамен, кухарка, літаратар, марудна, далягляд, ахоўваць, балота, загад, салдат, памідор. Запішыце пераклады да балгарскіх слоў.
Заданне 5. Раскрыйце сакрэт “прыгатавання” страў, названых Янкам Купалам у вершы “Гутарка аб кепскім гаспадару”: Груца ды зацірка, / Цэд, цура, кісель, / Мілта, саладуха – / Амаль стравы ўсе.
	Назва стравы
	Характар стравы

	Груца:
	

	
	

	Зацірка:
	

	
	

	Цэд:
	

	
	

	Цура:
	

	
	

	Кісель:
	

	
	

	Мілта:
	

	
	

	Саладуха:
	

	
	


Заданне 6. Перакладзіце выказванне з Бібліі на беларускую мову, знайдзіце ў ім фразеалагізм, растлумачце яго.
Если кто не примет вас и не послушает слов ваших, то, выходя из дома или города того, отрясите прах от ног ваших (Матф., 10, 14).
Заданне 7. Запішыце, якімі членамі сказа з’яўляюцца выдзеленыя словы і вызначце іх від.
	Сказ
	Член сказа

	Дай слова, што абавязкова прыедзеш.
	

	Дай сказаць мне толькі некалькі слоў.
	

	Дай лейцы, я дапамагу.
	

	Дай напішу гэта на дошцы.
	

	Дай згоду на ўдзел у спаборніцтвах.
	


Заданне 8. Літаратура – мастацтва слова. Вы ведаеце, што чалавек з’яўляецца галоўным аб’ектам увагі мастацкай літаратуры. Розныя спосабы паказу чалавека ў творах прыгожага пісьменства абумовілі фармаванне трох асноўных літаратурных родаў – эпічнага, лірычнага, драматычнага. Ніжэй прыведзены характарыстыкі пэўных твораў. Калі ласка, грунтуючыся на апісанні, вызначце, да якога роду літаратуры належаць гэтыя творы.
Твор А. Паэтызацыя ўзвышанага і прыгожага пачуцця – кахання. Споведзь душы героя, светлы сум, лёгкі дакор лёсу за немінучае расстанне з каханай. Інтымнасць, цеплыня, даверлівасць інтанацыі.
Твор Б пабудаваны на сямейным, сацыяльна-бытавым канфлікце. Галоўным спосабам характарыстыкі герояў і развіцця дзеяння з’яўляецца мова персанажаў. Аўтар назірае за сваімі героямі як бы збоку..
Твор В мае гістарычную аснову. Аўтар дае характарыстыку галоўным героям праз партрэт, іхнія дзеянні, учынкі, думкі. Аўтарскай манеры ўласцівая павышаная эмацыянальнасць, кантраснасць вобразаў, драматызацыя дзеяння і карцін прыроды.
Твор Г. Адухоўленасць з’яў прыроды, захапленне гармоніяй і прыгажосцю ціхай зорнай ночы. Сцвярджэнне непарыўнай еднасці чалавека з прыродай. Меладычнасць і пластычнасць мовы.
Твор Д. вызначаецца асаблівай, павышанай увагай аўтара да з’яў, карцін, аб’ектаў прыроды; апісанні даюцца разгорнутыя, стыль узнёслы, квяцісты. У творы пераплятаюцца некалькі сюжэтных ліній. Аўтар дакладна, далікатна аналізуе стан душы, паказвае псіхалагічную матывацыю героя-персанажа.
Заданне 9. Беларусь як краіна і беларусы як народ – асноўныя вобразы нашай літаратуры. Што па-мастацку яднае вершы Янкі Купалы “Спадчына”, Максіма Багдановіча “Слуцкія ткачыхі”, Уладзіміра Караткевіча “Беларуская песня”?
а) Гэтыя вершы – пра гістарычнае мінулае Беларусі;
б) Гэтыя творы належаць да філасофскай лірыкі, вызначаюцца высокім патрыятычным пафасам, заклікавымі інтанацыямі, гіпербалізаванымі вобразамі.
в) Гэта творы, напісаныя ў пачатку XХ ст., калі адбывалася фарміраванне беларусаў як нацыі;
г) Гэтыя творы жанрава належаць да грамадзянскай лірыкі;
д) Гэтыя творы, вызначаюцца высокім патрыятычным пафасам, які спалучаецца з лірычнасцю, задушэўнасцю выказвання;
е) Гэта вершы, напісаныя паэтамі-мужчынамі.
Заданне 10. Знайдзіце “лішні” элемент у кожным з пералікаў:
А. “Курган”. Янка Купала. Паўлінка. Гораў. Наталька і Машэка. “Ад прадзедаў спакон вякоў нам засталася Спадчына...”.
Б. Дзядзька-кухар. Якуб Колас. Іван Луцэвіч. “Хмарка”. “Сымон-музыка”. “Новая зямля”.
В. Максім Багдановіч. “Замерзла ноччу шпаркая крыніца...” “Зорка Венера ўзышла над зямлёю...” “Слуцкія паясы”. Кніга паэзіі “Вянок”
.
9 клас 2011-2012 навучальны год
ДАВЕДКІ
Заданне 1.
[з] – закон;
[з’] – зямля;
[с] – зара́з;
[с’] – везці;
[ж:] – без жадання;
[ш:] – без шуму;
[з:] – без заганаў;
[з:’] – без зместу;
[с:] – без спрэчак;
[с:’] – без святла.
Заданне 2
1. Вад-а → вадз-ян-ы → вадз-ян-іст-ы → вадз-ян-іст-асць (суфіксальны).
2. Мароз ← мароз-і-ць ← мараз-і-лк-а (суфіксальны).
Заданне 3
Нягледзячы на тое, што перад галоснымі е, ё, і, ю, я мяккі знак (ь) выступае ў ролі раздзяляльнага (мільён, дасье, парцьера і інш.), у словах бельэтаж і бельэтажны ён указвае толькі на мяккасць папярэдняга зычнага без устаўнога [й]. Параўнайце: [кал’йэ] і [б’эл’эташ], [б’эл’этажны].
Заданне 4.
Ба̀вно – марудна, блато – балота, браня – ахоўваць, войнѝк – салдат, готва̀чка – кухарка, дома̀т – памідор, за̀повед – загад, ѝзглед – далягляд, ѝзпит – экзамен, книжо̀вник – літаратар.
Заданне 5.
Раскрыйце сакрэт “прыгатавання” страў, названых Янкам Купалам у вершы “Гутарка аб кепскім гаспадару”:
Груца ды зацірка,
Цэд, цура, кісель,
Мілта, саладуха –
Амаль стравы ўсе.
	Назва стравы
	Характар стравы

	Груца:
	каша з ячменных круп.

	Зацірка:
	рэдкая страва з дробных мучных камячкоў, згатаваных на вадзе або

	
	малацэ.

	Цэд:
	працэджаны раствор аўсянай мукі, з якога вараць кісель.

	Цура:
	страва з пакрышанага хлеба ў квас або ў ваду з соллю, цыбуляй, а часам з алеем.

	Кісель:
	кіслая студзяністая страва з аўсянай мукі або ягаднага соку,

	Мілта:
	страва, прыгатаваная з аўсянай мукі. На мяжы з Літвой ужываецца пазычанае балцкае мілта літ. miltai ‘мука’ (такі ж семантычны перанос як талакно) і кантамінаваны варыянт цілта ’кісель, аўсяная каша’ з літоўскага cilcene «бульбяная каша» і беларускага мілта «cтрава з аўсяной мукі».

	Саладуха:
	салодкая страва з густазаваранай жытняй мукі.


Заданне 6.
1. А калі хто не прыме вас і не паслухаецца слоў вашых, дык, выходзячы з дому, альбо з горада таго,абтрасіце пыл з ног вашых (Святое Дабравесце паводле Матфея, 10, 14: пераклад Біблейскай камісіі БПЦ МП); 2. А калі хто не прыме вас і не паслухаецца слоў вашых, дык, выходзячы з дома, альбо з горада таго,абцярушэце пыл з ног вашых (Паводле Мацвея, 10, 14: пераклад В. Сёмухі).
Абтрэсці прах (пыл) з <ад> ног <сваіх, нашых> – канчаткова, назаўсёды парваць з кім-небудзь, чым-небудзь; адрачыся ад каго-, чаго-небудзь.
Заданне 7.
	Сказ
	Член сказа

	Дай слова, што абавязкова прыедзеш.
	Просты дзеяслоўны выказнік.

	Дай сказаць мне толькі некалькі слоў.
	Спалучэнне простага дзеяслоўнага выказніка і дапаўнення.

	Дай лейцы, я дапамагу.
	Спалучэнне простага дзеяслоўнага выказніка і прамога дапаўнення.

	Дай напішу гэта на дошцы.
	Просты дзеяслоўны ўскладнены выказнік.

	Дай згоду на ўдзел у спаборніцтвах
	Просты дзеяслоўны выказнік


Заданне 8.
Правільныя адказы: А – лірыка, Б – драма, В – эпас, Д – лірыка, Ж – эпас.
Заданне 9.
[bookmark: _GoBack]Правільныя адказы: Г, Д.
Заданне 10.
Правільныя адказы: А – Гораў; Б – Іван Луцэвіч; В – “Слуцкія паясы”.

